
কৃষ্ণ। চুপি আছে ঠায়ে ঠায়ে, সাৱধানে যাবা

 দাদা সাজু হৈ। সৌৱা আহিছে এজন

 মাল বেশী এই ফালে।

  ( চানুৰৰ প্ৰবেশ)

চানুৰ। আহ্ কোন জনে যুঁজিবি চানুৰ বীৰ

 সনে। নেভাবিবি দুষ্ট, বুঢ়া হাঁতী এটা

 মৰিল উজুটি খাই দেখি, মহাবীৰ

 হলি বুলি গোৱালৰ লৰা। আহ আহ কটা

 পাষণ্ড গোৱাল গুচাওঁ যুঁজৰ বাঞ্ছা।

 কৃষ্ণ। তোৰ নো কি নাম হেৰ যুঁজাৰু ককাই?

 বৰ বৰ হাত ভৰি, শিল গুটি মূৰ,

 গল ধন ধৰা যেন একেবাৰে গোণা

 মহ। মূৰত গোবৰে ভৰা। ঘিউ ৰুটি

 খাই খাই একেবাৰে যেন নিপোটল

 লোদোৰ পোদোৰ গঙ্গা টোপ।

চানুৰ। মোৰ নাম মহাবীৰ চানুৰ যুঁজাৰু,

 মহা মাল পৃথিবীৰ। এনে কোনো নাই

 নৰ যিজনে যুঁজিব পাৰে মোৰ সনে।

 তহঁতৰ ভিতৰত কোনটো মৰিব

 খোজ আগে আগ বাঢ়ি আহ বাৰু,

 মাৰো এতিয়াই।

কৃষ্ণ। (আগধৰি হাতীদাঁত মাটিত থৈ পয়তাৰা কৰে )

 তোৰ গাত বহুত মঙ্গহ হেৰ মাল।

 কিয়নো গিলিলি অত ঘিউ অত দিনে?

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ১৯ এপ্ৰিল ২০২০ তাৰিখে ১৩:৪৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

